
Tanomo oleo 
hohaeaꞌano Paska, 
Yesus nokalamo te 
liwuno Betania, kaeateꞌano 
Lasarus nefowanuno maiꞌao ne 
mate. Gahaꞌa Maria nealamo 
sebutolo mina warasituu 
napesetanga litere. 
Mina-mina kawondu aini 
noꞌali sepaliꞌa. Pada anaꞌa 
nosungkae ne aꞌeno Yesus maka 
nopusuliane wuluno fotuno, sampe wonono 
tanokasembo-sembomo koseꞌonuꞌae lambu. 



Pada aitu Yudas Iskariot nokalamo nopoꞌawaꞌao 
neangkaꞌindo imamu, patudhuno namowaanda Yesus. 
Yudas ini seemie maiꞌao ne 
anaguhuno ompulu hoduano. 
Kaꞌiando maka neangkaꞌindo 
imamu dofetingke peda naꞌa, 
lasao dopodhandi damaꞌane 
dhoi. Notanda ne naꞌa, Yudas 
neꞌondofi katolala 
metaa 
namowaanda 
Yesus.



Pada aitu anaguhuꞌino dokalamo 
doangkafi katuduꞌaono Yesus, 
defotoka haroano Paska. 
Tangasano dohumaa, Yesus 
nealamo roti maka nefoampe 
katumpuno lalo ne Lahataꞌala. Roti 
anaꞌa nobhebhehaemo maka 
nowaꞌandae anaguhuꞌino bhe nopugau 
ambano, “Alaeꞌomu maka 
humaaꞌeomu, 
mbadhakumo 
inia.” 



Palusi anaꞌa nealamo dua 
kampohoꞌuꞌa, nefoampe dua 
katumpuno lalo ne Lahataꞌala 
maka nowaꞌandae anaguhuꞌino. 
Ambano, “Fohoꞌuomu kosasawimiu 
maiꞌao ne kampohoꞌuꞌa aini. Heakumo 
inia. Heaku ini damotuhue so mie 
bhahi, somo mekatangkano 
podhandino Lahataꞌala bhe 
manusia, somo 
dua 
katiꞌamponiꞌano 
dhosando.” 



“Simon, Simon, fetingke kanauꞌo. Kafeompuꞌando 
seetani pada nofealai nasumolo-solokoomu, tapedamo 
mie detepisao pae. Tamaka Idi padamo 
asambaheaꞌangko keana nosali kaparasaeamu. 
Nasumuli kaowu lalomu, fekatangkada lalondo 
bhahitieꞌimu.”



Ambano Petrus, “Ompu, aꞌundamo atitohongku bhe 
amate apoowa bhe Hintu!” Tamaka ambano Yesus, 
“Petrus, amohatoko. Alo aini dua paeꞌo nakumakuhua 
manu, natolu pakumo gumaga putae miina mandeꞌa 
kanau.”



Yesus bhe anaguhuꞌino 
dohatomo te kaendea 
koneaꞌano Getsemani. 
Nofohatomo 
anaguhuꞌino ambano, 
“Mengkoha-ngkohaomu 
ne ini nandoo akumala 
asumambahea ne tatu.” 
Ambano, “O Aba, Amaku, 
sanea membaliꞌano so Hintu. 
Fogampi kanau kampohoꞌuꞌa 
so kafohoꞌuꞌaku ini. Ampamo 
kaowu koise angkafi 
kapoindalokua, tamaka 
taꞌampamo kapoindalomu.”



Dadiꞌanomo Yudas nokalamo dua te naꞌa, newowoꞌo 
setagua tantara bhe dhagaꞌino Lambuno Lahataꞌala 
katudundo neangkaꞌindo imamu bhe miendo 
Farisi. Andoa ini detagu bhe kantalea, 
kaꞌula bhe ewangando. Seemie 
anaguhuꞌino notowe bhatuano 
imamu bhalano sampe 
nondawu tingalano we suana. 
Tamaka Yesus tanopugau 
ambano, “Daꞌomo itu.” 
Lasao nofedampa tingalano 
mie anaꞌa maka nofekaꞌuhie.



Pada anaꞌa Yesus dohakoemo maka dowowoꞌoe we 
lambuno Imamu Bhalano. Petrus noangka-angka 
mbonoda. We wunta-wuntano 
kadeteno lambu naꞌa bhe 
mie detampo efi maka 
dengkoha dolibu-libue. 
Petrus nengkohamo 
dua bhe andoa. 



Tamaka Petrus nogaga 
ambano, “Suano!” Ne itu 
nandoo dua seemie 
bhatuano Imamu 
Bhalano, anoa ini 
bhahitieno bhatua 
mondawuꞌano tingala 
netoweno Petrus. Ambano 
mie anaꞌa “Ingka awohako 
saꞌituini te kaendea pobhai 
bhe Anoa.” Petrus fendua toha 
nogaga, gahaꞌa nopobutu 
nokakuhuamo manu. Petrus 
lasao nolimba bhe noꞌae, 
nokompeaha sepaliꞌa lalono.



Kosasawindo Sahano Agama naꞌa 
doehemo maka doowa Yesus se 
Pilatus. Pilatus nofeenamo ne Yesus 
ambano, “Hintumo ini omputo 
miendo Yahudi?” Ambano Yesus, 
“Pedamo pugaumu naꞌa.” 
Nofendua toha Pilatus 
nopugau nofekahaa-haaꞌie 
ne mie bhahi, hampano 
gaono namolapa Yesus. 

Tamaka andoa tadokei ambado, 
“Kantaiꞌe te sau salipu! Kantaiꞌe 
te sau salipu!” 



Panda-pandano Pilatus 
nowaꞌandamo Yesus dakumantaiꞌe te 
sau salipu. Dadiꞌanomo 
dokalaanemo. Poowa notongku sau 
salipuno, Yesus nolimbamo we 
simbalino kota nohope te kabhawo 
nekonando Kaꞌuada. Weo wamba 
Ibrani dokonae Golgota. 



Ne itumo Yesus dokantaiꞌe te 
sau salipu. Nandoo dua mie 
dohodua dokantaida 
dopoowa-owa bhe Anoa, 
seemie ne kema, 
seemie ne 
suana, Yesus 
dofewuntaane. 



Hambi-hambi ompulu haa mata pana oleo, 
kosekadieꞌae nodapoe kahohondo ampa hambi tolu 
mata kamaꞌoleono, kapaꞌamo oleo miina nakotilangaa. 
Kai bhalano mbali kahondomi weo 
Lambuno Lahataꞌala 
nopobhensi nopofelabunta. 
Pada anaꞌa Yesus nokei 
nofekandii-ndii, “Ama, 
inawaku aposahunaꞌaanemo 
ne handano limamu.” 
Pada nopugau peda 
naꞌa nobhotumo. 



Seemie koneaꞌano Yusuf 
tanofekatangkamo lalono nokala 
nesalo maeatino Yesus ne 
Pilatus. Yusuf ini mieno 
Arimatea, seemie 
kamungkula tiangka, 
nopesua dua 
Sahano Agama. 
Anoa neantagi 
                 dua

kahatoꞌano 
Kafopahintaꞌano 

Lahataꞌala. 
Pada aitu Yusuf 
neꞌolimo bhalatu 
moꞌalusu maka

nofosampu maeatino 
Yesus maiꞌao te sau 

salipu. 



Pada anaꞌa nowaluanemo bhalatu 
saꞌituini maka nofopesuaꞌe weo 
kobuhu. Kobuhu anaꞌa 
dopatotae ne kabhawono 
kontu, ⸤ dohabue peda 
katuno lia⸥ . Mbali 
kasongkono 
wobhano lia naꞌa, 
nodoleane kontu 
              bhalano. 



Hato nomentae, oleonomo Sabat.  
Gahaꞌa neangkaꞌindo imamu bhe 
miendo Farisi 
dosikala-kalaꞌa 
dopoꞌawaꞌao 
Pilatus. Ambado, 
“Waompu, tafeꞌulai 
pugauno 
fobhohe-bhoheꞌino 
                   maitu   wakutuu 
                               nandoo 
                               nodadi. 



Ambano ne katolu oleono namanumo 
maiꞌao ne mate. Pada 
peda naꞌa dokalamo 
dotandai kasongkono 
kobuhu naꞌa keana 
dodiu-diuꞌe, 
maka detudu 
tantara 
dodhaganie.



Nopalusi oleono Sabat, saowalano 
kamentae ne oleono Ahadhi, 
Maria Magdalena bhe Maria 
sigaoꞌano dokalamo 
daꞌumondo kobuhuno 
Yesus. 



Gahaꞌa tambaꞌomo nandoo luali 
moꞌosa, mbaꞌinomo seemie 
malaꞌekatino Ompu nosampu 
nomaiꞌao te surugaa, 
nokala nodole kontu 
kasongkonokobuhu 
maka nengkoha te 
wawo. Tantara 
dhumagano 
                ne itu 

nohengkuda 
kateꞌindo 

sampe dotiwata 
pasaꞌida mie 

mate.



Tamaka malaꞌekati amaitu 
nopugaumo ne hobhineꞌi anaꞌa 
ambano, “Hintimiu, koise 
moteꞌiomua! Ingka 
apandeꞌaane ondofiomu 
Yesus tikantaiꞌano te 
sau salipu. Miinamo 
bhe anoa ne ini. 
Nowanumo maiꞌao 
              ne mate pedamo 

pugauno endefiꞌini. Mai 
ondoeꞌomu kandoleꞌano.” 



Dofetingke peda naꞌa, lasao dohunsa 
kobuhu naꞌa bhe dotende damohato 
anaguhuꞌino. Ponamisindo doteꞌi 
tamaka doꞌia dua sepaliꞌa. Gahaꞌa 
tambaꞌomo nosumpuida Yesus 
bhe nofeabhada ambano, 
“Kabarakati so hintimiu.” 
Lasao domaꞌotie, dosudhu 

dohako aꞌeno bhe 
dotaohao sombado. 



Panda-pandano Yesus nofotiwoha Wutono ne 
anaguhuꞌino koompulu seemiendo, tangasano 

dohumaa. Nofeꞌalada mbaꞌinomo miina damarasaea, 
pakade notuꞌa fotundo sampe dongahe damarasaea ne 
mie mohae nopalusi kawanuꞌano. Pada nopugau peda 

anaꞌa, Ompu Yesus notisangkemo te surugaa maka 
nengkoha ne suanano Lahataꞌala. 



6054

Hampano kabhalano kanini kaasino 
Lahataꞌala ne dhunia ini, sampe 

nofowaꞌaomo Anano Kaenseemie, 
neanomo sasuka marasaeano ne 

Anoa pae nabinasaa, tamaka 
naeꞌawa dadi suhue 

dhamani. 



Roma 3:23 Kapaꞌamo kosasawindo manusia sanea 
dokodhosa, miina dahumato ne kakalabhiano Lahataꞌala. 

Roma 6:23 Ponambo netahima maiꞌao ne dhosa ingka o 
mate, tamaka kawaꞌaono Lahataꞌala ingka dadi suhue 

dhamani weo kaseꞌise bhe Kristus Yesus Ompuntoomu.

Ibrani 9:27 Padamo dofotantue, manusia tetewei damate 
sepaku kaowu, pada aitu daewiseki kabhotusi. 

Efesus 2:8,9 Katifosalamatiꞌamiu hampano rahamatino 
Lahataꞌala, noangka ne kaparasaeamiu ne Kristus. O 

kasalamati maitu suano hasilino kahadhaano wutomiu, 
tamaka kotu-kotuꞌu katohaino Lahataꞌala. Suano hasilino 

habumiu, keana bhe so sumangke-sangkeno wutono 
mbaꞌinomo nosalamati. 



Roma 10:9,10 Ane ambamiu ne wiwimiu Yesus maitu o 
Ompu, bhe weo totono lalomiu parasaeaꞌomu putae Yesus 

nofowanue Lahataꞌala maiꞌao ne mate, ingka tetewei 
osumalamatiomu. Kapaꞌamo manusia doparasaeaꞌao 

totono lalondo sampe notahimada Lahataꞌala peda mie 
banara, bhe dopugauꞌao wiwindo sampe dosalamati. 

Yohanes 3:16,17 Hampano kabhalano kanini kaasino 
Lahataꞌala ne dhunia ini, sampe nofowaꞌaomo Anano 

Kaenseemie, neanomo sasuka marasaeano ne Anoa pae 
nabinasaa, tamaka naeꞌawa dadi suhue dhamani. 

Kapaꞌamo Lahataꞌala notudu Anano we dhunia ini pae so 
nahumukumuꞌao dhunia, tamaka namangkamo ne Anoa, 

Lahataꞌala namosalamati dhunia. 



1 Yohanes 5:11-13 Kasakusii anaꞌa peda aini: Lahataꞌala 
nowaꞌa kaitamo dadi suhue dhamani, maka kamaiꞌaoꞌano 

dadi amaitu ingka o Anano. Mie tumahimano Anano 
Lahataꞌala detahimamo dadi; tamaka mie tapa tumahimano 
Anano Lahataꞌala miina daetahima dadi. Bhahi-bhahiꞌae ini 

abuhiangkoeꞌomu so hintimiu marasaeano ne Anano 
Lahataꞌala, neanomo mandeꞌaaneomu ingka 

meꞌawamoomu dadi suhue dhamani. 



Matius 26-28; Lukas 22-24; Yohanes 13-21 

Storyline by: Edward D. Hughes
Illustrated by: Janie Forest

and Alastair Paterson
Adapted by: Lyn Doerksen

©2026 Bible for Children, Inc.
www.M1914.org       www.bibleforchildren.org

Muna NT (mnb) © 2022, Wycliffe Bible Translators, Inc. All 
rights reserved. 

https://live.bible.is/bible/MNBTBL/MAT/1

https://live.bible.is/bible/MNBTBL/MAT/1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29

